
Quid profuit illis inanis gloria, breuis leticia, mundi potencia, carnis uoluptas, false 

diuicie, magna familia et mala concupiscencia? Vbi risus, ubi iocus, ubi iactancia, ubi 

arrogancia? De tanta leticia, quanta tristicia! Post tantam uoluptatem, tam grauis miseria! 

De illa exultacione ceciderunt in magnam ruinam et magna tormenta. Quicquid illis 

accidit, tibi accidere potest, quia homo es; homo de humo, limus de limo. De terra es et 

de terra uiuis et in terram reuerteris, quando ueniet dies ultima que subito uenit, et 

forsitan hodie erit. Certum est quia morieris, sed incertum quando aut quomodo uel ubi. 

Quoniam mors te ubique exspectat, tu quoque, si sapiens fueris, ubique eam exspectabis. 

 

Hugo ibidem. 

________ 

